
Honda Forza 125
The  Best of the Best

La ilustración del vehículo muestra equipamiento opcional.  
Gama ID. Buzz con motores EU6 consumo medio: 21 kWh/100 km. 
Emisión de CO2: 0 g/km.

Tel. 981 530 366 
Santiago de Compostela 
www.yanez.es

El nuevo icono 100% eléctrico

Conduce el futuro de la movilidad eléctrica con el nuevo  
ID. Buzz Pro. Descubre un nuevo concepto de espacio  
interior y una conectividad de última generación a la altura  
de tus mejores planes. ¿Listo para cargarte de buena energía?

Son moitos os usuarios de automóbiles que 
aínda están convencidos de que isto vai seguir 
igual o parecido durante moitos anos. Que os 
vehículos de combustión seguirán sendo os 
máis vendidos no 2030. E que as estradas con-
tinuarán vendo tubos de escape fumegando 
CO2 durante moito tempo.

Os datos comezan a contradicir todas estas 
crenzas. Os coches eléctricos pouco a pouco 
van gañando cota de mercado, aínda que no 
noso país non se favoreza este tipo de vehí-
culos, ben polo noso atraso nos postos de re-
carga, porque as administracións andan un 
pouco perdidas ou porque as marcas non po-
ñen todo o empeño necesario. Estas últimas, 
sobre todo as europeas, teñen que liquidar e 
amortizar todo o seu investimento en motores 
de combustión e en modelos que xa empezan 
a quedar obsoletos, por iso non poñen moito 
interese no cambio. Aínda que intenten facer 
parecer que si o fan.

O Goberno portugués, un país que vai moi 
por diante do noso en parque de automóbiles 
eléctricos e puntos de recarga, quere aumentar 
o imposto de circulación considerablemente 
aos vehículos con matrícula anterior ao 2007. 
Estes deixarían de tributar en función do seu 
motor (gasolina ou gasóleo) para facelo segun-
do a súa cilindrada e o nivel das súas emisións 
de partículas contaminantes. Un coche medio 
anterior ao 2007 pode pasar de pagar 44 eu-
ros anuais a 160. De ser aprobada a medida, a 
suba do imposto aplicaríase progresivamente 
nos anos sucesivos.

O executivo do país veciño expón a necesi-
dade de “cumprir as exixencias ambientais” e 
“promover a renovación do parque móbil e a 
descarbonización do transporte de pasaxeiros”.

Queda por ver se esta medida será aproba-
ba no parlamento portugués, pero as cousas 
parece que van ir por aí de aquí en adiante. 
Espremer os vehículos vellos, todos eles con 
motor de combustión, será unha máxima 
de moitos gobernos europeos. As fórmulas 
son do máis variadas. Pouco a pouco iranas 

implementando, paseniñamente pero sen 
pausa.

Esta é outra das medidas ás que seguro re-
correrán máis dun goberno para camiñar cara 
a unha descontaminación do tráfico, penali-
zar os coches vellos. Todos eles con motor de 
combustión, e botadores polos seus tubos de 
escape de distintos elementos contaminantes 
á atmosfera.

O vindeiro ano marcará un punto de inflexión 
na venda de automóbiles eléctricos. Veremos 
como aumenta a cota de mercado destes ve-
hículos e como os fabricantes lanzarán unha 
chea de modelos novos eléctricos, superando 
con creces o de modelos novos con motor de 
combustión. Haberá un xiro no mercado claro 
é ben definido desta tendencia. Tamén sairán 
ao mercado coches eléctricos máis económi-
cos e urbanos (ata o momento escasos), sobre 
todo presionados polos fabricantes chineses e 
por Tesla. O fabricante americano está disposto 
a continuar abaratando prezos e a comercia-
lizar un modelo que roldaría os 25.000 euros 
no mercado europeo.

Por outra banda, en Galicia, Renfe rexistrou 
un aumento de dous millóns no número de 
viaxeiros dos trens de servizo público na comu-
nidade galega entre xaneiro e setembro deste 
ano, grazas aos abonos ferroviarios gratuítos 
do Goberno español, que terán continuidade 
o vindeiro ano, de acordo co pacto asinado 
entre o PSOE e Sumar. En total disparouse un 
61% o uso do tren en Galicia. Isto amosa que 
hai alternativas descontaminantes se as admi-
nistracións queren apostar por elas. Favorecer 
un transporte público, áxil, económico e de 
calidade é fundamental nesta tarefa que nos 
concirne a todos.

Hai un amplo abano de medidas para limpar 
o ambiente das nosas urbes e das nosas vidas. 
A ruta para seguir cada día é máis clara. Deixar 
de contaminar o medio natural é o inicio dun-
ha longa andaina que non fixo máis que em-
pezar, pero que xa é imparable, e os coches 
eléctricos teñen un papel protagonista nela.

EDITORIAL

Medidas para ter unha 
atmosfera máis limpa

Nos importa tu tiempo!

Especialistas en coches de ocasión

Rúa María de los Ángeles de la Gandara, nº24 Pol. de Boisaca - 15890 Santiago - Tel.: 881 956 626 

O próximo ano profesio-
nalizarase a categoría UCI 
Continental feminina, a 2ª 
división do ciclismo femini-
no. Ata agora os equipos ti-
ñan dereito a participar nas 
mellores carreiras, como o 
Tour ou a Vuelta, pero non ti-
ñan a obriga de pagarlles ás 
ciclistas.

Este ano xa foi concedido 
como unha prorroga, debido 
a que no ano 2022 esta me-
dida fíxose pública en setem-
bro e se quería implementar 
xa en xaneiro de 2023, o que 

facía moi difícil conseguir 
novos patrocinadores en tan 
pouco tempo.

Este 2023 non comezou 
nada ben, xa que en abril o 
Zaaf Cycling Team xa deixou 
a competición, debido a fal-
ta de presuposto. Dende 
abril en España hai oito 
equipos UCI Continental: 
Bizkaia-Durango, Cantabria 
Deporte-Río Miera, Eneicat-
CM Team, Laboral Kutxa-
Fundación Euskadi, 
Massi-Tactic, Soltec, Sopela 
Women's Team e o equipo 

galego Farto-BTC, este úl-
timo xa anunciou que non 
continuará na categoría UCI 
Continental por serlle im-
posible cubrir o presupos-
to para profesionalizar ás 
súas ciclistas. Entre o resto 
de equipos tan só o Laboral 
Kutxa-Fundación Euskadi ten 
garantida a súa continuidade 
na categoría UCI Continental. 
O Eneicat-CM Team tamén 
ten moi encamiñada a súa 
continuidade pero ata den-
tro dunhas semanas non sa-
beremos se será equipo UCI 

Continental ou non. Polo que 
respecta o resto de equipos 
algún incluso esta pensando 
en desfacerse e non conti-
nuar na categoría elite.

■ MIGUEL DEL MORTIROLO | TexTo e FoTo  

PE3-Concept
SYM presentou 

o PE3-Concept en 
Milán. Este é o pri-

meiro scooter eléctrico do 
mundo con batería de ións 
de aluminio e cun sistema 
de autonomía estendida 
hibrido que conta cun mo-
tor térmico auxiliar. Dispón 
dun motor 100% eléctrico 
alimentado por unhas ba-
terías de ións de aluminio, 
que pode cargarse a través 

dun enchufe ou grazas a un 
xerador térmico compacto 
de alta eficiencia; cando a 
batería baixa dun nivel de-
terminado, é capaz de sub-
ministrar electricidade para 
cargar a batería e continuar 
ruta.

Novas cores para as Gold Wing
As GL1800 Gold 

Wing e GL1800 
Gold Wing Tour 

reciben novas cores para 
2024. Dispoñible uni-
camente coa exclusiva 
Transmisión de Dobre 
Embrague (DCT) de Honda, 
a GL1800 Gold Wing estará 
dispoñible nun novo dese-
ño de cor Verde Armoured 
Mate, que incorpora de-
talles marróns nas car-
casas do motor. A Tour, 
dispoñible unicamente 
con DCT e airbag, incor-
porará dúas novas combi-
nacións de cor: Gris Heavy 

Metalizado, con detalles en 
Negro Graphite e tapas de 
motor marróns, e Branco 
Glare Perlado con novos 
detalles en Negro Graphite. 
A popular Prata Beta segue 
como en 2023.

J.Laverack Aston Martin .1R
Aston Martin e 

J.Laverack uníron-
se para crear unha 

innovadora bici de estrada 
fabricada a man no Reino 
Unido. Feita a medida para 
cada propietario, este ta-
mén poderá escoller as co-
res e materiais dispoñibles 
nos deportivos de ultralu-
xo da marca británica. Esta 
bici utiliza unha fusión de 
unións de titanio impresas 
en 3D deseñadas parame-
tricamente e tubos de fibra 
de carbono esculpidos. As 

suaves unións das xuntas 
e os tubos son realmente 
innovadoras e o tecido en 
espiga da fibra de carbo-
no é inmaculado, a pesar 
da complexidade da súa 
fabricación.

Oferta da Suzuki GSX-8S
A GSX-8S ten den-

de este mes unha 
campaña para os 

pilotos que posúan o per-
miso A2. Poderán adquirir 
esta street fighter de cilin-
drada media por só 8.299 
€. A GSX-8S sorprende polo 
seu motor DOHC bicilíndri-
co paralelo (776cc e 83cv), 

a súa estudada parte ciclo 
e a súa tecnoloxía (selec-
tor de modo de condución 
SDMS, control de tracción 
STCS, acelerador electróni-
co Ride-by-Wire e sistema 
de cambio de velocidades 
rápido bidireccional).

O ciclismo feminino profesionalizarase en 2024

Volkswagen lanza actualizacións do ID.4 e ID.5
Na nova actualiza-

ción dos ID, o buque 
insignia da electri-

ficación de VW, o seu novo 
propulsor, produto dun novo 
motor eléctrico no eixe tra-
seiro e unha batería de nova 
xeración, atópase no centro 
das melloras de condución 
tanto do ID.4 (SUV) como do 
ID.5 (SUV coupé). Con esta 
nova tecnoloxía, os vehícu-
los ofrecen unha maior efi-
ciencia, desenvolvendo ata 
60 kW máis de potencia que 
as versións anteriores, permi-
tindo autonomías de ata 550 
km para o ID4 E e de 556 para 
o ID5 (WLTP). Desta manei-
ra contan así cunha poten-
cia significativamente maior, 

combinada cun consumo de 
enerxía reducido. Estas novas 
características tradúcense ta-
mén en que o par motor dos 
modelos con 210 kW pasou de 
310 a 545 Nm.

Todo isto conflúe cun novo 
software que cataliza un fun-
cionamento máis intuitivo, 
combinado cun novo siste-
ma de infoentretemento de 
serie cunha diagonal de pan-
talla que se incrementou ata 
os 32,8 centímetros.

Imelda Labbé, responsa-
ble de Vendas, Marketing e 
Posvenda de Volkswagen, 
afirma “Os nosos clientes po-
den esperar unhas presta-
cións técnicas excepcionais 
cos novos ID.4 e ID.5. Contan 

con amplos sistemas de asis-
tencia que satisfán todas as 
necesidades dos seus propie-
tarios. Estarán no máis alto 
do segmento coas súas no-
vas tecnoloxías e o recoñeci-
do equilibrio entre condución, 
confort e amplitude».

Os prezos mantéñense, co-
mezando en 53.690 €.

O Toyota C-HR será 100% eléctrico no 2024
O novo C-HR, un 

SUV compacto total-
mente electrificado 

é unha proposta excepcional 
a nivel de tecnoloxía e dese-
ño, polo que cubrirá as ne-
cesidades de diversos tipos 
de clientes que aposten pola 
sustentabilidade e a redu-
ción das emisións de CO2. Xa 
o Toyota C-HR marcara unha 
referencia entre os vehículos 
do C-SUV europeos, co seu 
deseño próximo á imaxe dos 
cupés deportivos e cunhas 
vendas acumuladas de máis 
de 800.000 vehículos. Durante 
este período, o C-HR atraeu a 

moitos clientes, o que axudou 
a incrementar a cota de mer-
cado europea da marca nipoa 
do 4 ao 7 por cento.

A versión totalmente eléc-
trica do C-HR volve impactar 
polo seu deseño e característi-
cas, entre os máis destacados 
do segmento SUV. Chega con 
catro motores electrificados: 
dous modelos híbridos eléc-
tricos (HEV), de 1.8 e 2.0 litros, 
un modelo híbrido eléctrico 
de 2.0 litros con tracción total 
intelixente –AWD-i, intelligent 
All-Wheel Drive– e un mode-
lo híbrido enchufable (PHEV) 
de 2.0 litros. Foi desenvolvido 

e deseñado cun investimento 
de 308 millóns de euros nos 
seus centros de fabricación, 
Toyota Motor Manufacturing 

Turkey (TMMT) que é a pri-
meira planta de Toyota en 
producir vehículos híbridos 
enchufables.

O Fiat Panda, electrificación para todos
Dende o lanzamen-

to da súa primei-
ra xeración en 1980, 

o Fiat Panda, ao fío das súas 
sucesivas versións, conver-
teuse en toda unha icona en 
Europa. Como hai catro dé-
cadas, a nova actualización 
deste modelo é sinónimo de 
polivalencia e capacidade de 
adaptación en dimensións 
compactas, grazas a un carác-
ter versátil e altamente com-
petitivo no mercado.

Na súa xeración actual, o 
Panda dá un paso máis ache-
gando a tecnoloxía híbri-
da MHEV ao gran público. O 

modelo máis compacto da 
gama Fiat incorpora esta tec-
noloxía de serie, permitíndolle 
reducir as emisións de CO2 a 
tan só 109 g/km e o consumo 
a 4,8 l/100 km en ciclo WLTP. 
Unhas cifras que lle permiten 
gozar dos beneficios da eti-
queta ECO da DXT: acceso a 
zonas de baixas emisións en 
moitos concellos, vantaxes 
fiscais como a exención do 
imposto de matriculación ou 
un desconto no Imposto de 
Circulación nalgunhas comu-
nicades autónomas. Pódese 
atopar o Fiat Panda Hybrid 
no mercado dende 13.228 €.

Novas6



O Obradoiro móvese en Kia 
Sportage híbrido

O novo concesio-
nario oficial de Kia 
en Compostela che-

ga con forza. A primeira ac-
ción promocional de Kia 
Breogán Drive foi dotar a 
todo o equipo do Obradoiro 
dunha frota de coches. O 
modelo elixido para todos 
os integrantes do Monbus 
Obradoiro foi o Sportage 
híbrido.

Ao acto de entrega da fro-
ta Kia acudiron: Rafael Silva, 
membro do consello de ad-
ministración do Monbus 
Obradoiro; Eduardo 
Pascual, director deportivo; 
Alejandro Sánchez, xerente 

de Kia Breogán Drive, e José 
Ramón Ferreiro, director 
xeral do Grupo. Por suposto, 
tamén estiveron no evento 
Moncho Fernández, ades-
trador do Monbus Obradoiro, 
os xogadores do Obradoiro e 
o corpo técnico.

O director xeral do Grupo 
Breogán, José Ramón 
Ferreiro (no centro da foto 
con chaqueta azul), dixo: 
“Comezamos esta nova eta-
pa como representantes 
da marca Kia na capital de 
Galicia renovando orgullo-
sos o noso apoio a un gran 
club como é o Monbus 
Obradoiro”.

MOTO 93 pecha as súas portas
O vindeiro mes de 

decembro MOTO 
93, un emblemático 

establecemento de motoci-
cletas dirixido por Anselmo 
Pampín, cerrará definitiva-
mente as súas portas.

Anselmo despois de 38 
anos ao fronte de MOTO 
93 xubílase e deixa de di-
rixir un local de motocicle-
tas moi coñecido e querido 

por moitas persoas residen-
tes en Teo e Santiago de 
Compostela, sobre todo po-
los amantes do trial.

Despois de amañar millei-
ros de motos e bicicletas, e 
algunhas máquinas de xar-
dín, agora tócalle o tempo 
de descansar dunha lon-
ga vida laboral. Desfruta 
Anselmo!

Caetano Retail faise co concesionario 
de Caeiro en Compostela

Caetano Retail 
deu un paso signi-
ficativo na súa ex-

pansión coa adquisición de 
varios concesionarios en 
Galicia a través do seu con-
cesionario oficial Renault e 
Dacia, Caetano Formula 
Galicia.

O acordo inclúe a adqui-
sición do negocio de M. 
Caeiro na Coruña, Santiago 

de Compostela e Ferrol. 
Este é un paso estratéxico 
á súa rede de concesiona-
rios existentes en Galicia, 
que xa comprende cidades 
como Pontevedra, Lugo, 
Vilagarcía de Arousa e A 
Estrada.

Ademais do seu crecemen-
to en Galicia, Caetano Retail 
mantén unha presenza só-
lida en España e Portugal.

Somos especialistas en primeras marcas premium del mercado
MECÁNICA RÁPIDA – CHAPA – PINTURA - NEUMÁTICOS

Ve h í c u l o s  d e  s e g u n d a  m a n o  y  o c a s i ó n  1 0 0 %  r ev i s a d o s
R ú a  P a l m e i r a s ,  2 3  ( Po l .  I n d .  N ovo  M i l l a d o i r o )  –  A M E S  -  w w w. j r m o t o r. e s

Novo Skoda Superb
Hai apenas unhas 

semanas Skoda deu a 
coñecer as primeiras 

informacións sobre o novo 
Superb, que será a cuarta xe-
ración do modelo. A princi-
pal característica é o espazo 
interior que ofrece, ao tempo 
que o deseño exterior chama 
a atención dende unha es-
tética sobria. Os condutores 
do Superb poderán elixir en-
tre unha versión familiar ou 
unha berlina. A nova estrutu-
ra de gama con sete Design 
Selections ofrece multitude 
de solucións sostibles, como 
os téxtiles fabricados con 

materiais 100% sostibles. Ao 
mesmo tempo, os innovado-
res Smart Dials de Skoda e 
unha pantalla de infoentre-
tenemento independente de 
trece polgadas facilitan aínda 
máis o seu uso.

Os seus sistemas de propul-
sión optimizáronse para lo-
grar unha maior eficiencia. 
Conta con tres motores de ga-
solina con potencias que van 
dende 150cv a 265cv, e dous 
diésel con 150cv e 193cv para 
elixir. Ademais, a gama inclúe 
un novo sistema de propul-
sión híbrido enchufable exclu-
sivo para o familiar, así como 

unha versión mild-hybrid to-
talmente nova. Ademais, 
innovadores sistemas de 

asistencia como o Turn Assist 
e o Crossroad Assist debutan 
no Superb.

Porsche Panamera con novo concepto interior
A nova xeración do 

Porsche Panamera 
incorpora a instru-

mentación Porsche Driver 
Experience, un concepto de 
control introducido por pri-
meira vez no Taycan.

O Drive experience de 
Porsche desenvolve un con-
cepto pensado no condutor, 
contando con numerosos 
detalles que poñen de mani-
festo que a atención se sitúa 
nas facilidades e emocións 
que ofrece o novo concepto 
interior. Por exemplo, tanto 
o botón dos modos de con-
dución como o que se uti-
liza para navegar no menú 
da instrumentación, están 
situados directamente no 

volante, xusto á beira do se-
lector de marchas. Os asen-
tos son agora máis cómodos 
que antes grazas a que in-
clúen unha escuma mellora-
da que ofrece maior confort 

e elasticidade. Aínda máis, o 
cadro de instrumentos dixi-
tal está orientado ao condu-
tor e conta cunha pantalla 
independente de 12,6 polga-
das que se caracteriza polo 

seu deseño curvado. En de-
finitiva, un deseño limpo, 
combinado con materiais lu-
xosos que crea un ambiente 
deportivo e de alta calidade.

Jaecoo chegará no 2024
Entre a marea alta 

de marcas chinas 
que están a chegar 

a Europa, anúnciase para o 
2024 a aterraxe de Jaecco, 
cuxo concepto e nome co-
mercial inspírase na com-
binación da palabra alemá 
“Jäger” (cazador) e a ingle-
sa “Cool” (interesante, fres-
co, que gusta). A compañía, 
con dez anos de experiencia 
no mercado internacional e 
especializada en vehículos 
todoterreo de alta calidade, 
busca liderar a tendencia do 
off-road urbano con caracte-
rísticas 4×4, apostando pola 

combinación de segurida-
de excepcional e tecnoloxía 
avanzada.

O seu primeiro coche será, 
como non podía ser doutra 
maneira, un todoterreo, o J7 
PHEV Jaecoo. Equipado cun-
ha batería de 18,3 kWh e un 
depósito de combustible de 
gran capacidade, permitirá a 
circulación en modo eléctri-
co, reducindo o seu impacto 
ambiental e apostando pola 
eficiencia. Estará dispoñible 
no noso país a mediados 
de 2024, cunha importan-
te rede de concesionarios 
oficiais.

Actualizacións OTA, máis síntomas do novo mundo do automóbil
As actualizacións 

OTA, denominadas 
así polas súas siglas 

en inglés “over the air”, son ac-
tualizacións que se realizan no 
software dun vehículo de for-
ma remota, en liña e sen nece-
sidade de conectar un cable a 
un dispositivo. A través delas 
pódense introducir melloras 
e novas funcionalidades, mo-
dificando o comportamento 
de moitos sistemas do auto-
móbil. Outra vantaxe destas 
actualizacións é que permiten 
manter a vixencia tecnolóxica 
dun coche durante máis tem-
po e reducir desta maneira a 

súa depreciación. As actua-
lizacións OTA afectan así ás 
posibilidades de desenvol-
vemento dos sistemas avan-
zados de asistencia, ben 
mellorando o rendemento 
dalgún destes asistentes, ben 
engadindo unha nova asisten-
cia da que o vehículo non dis-
poñía antes.

Así as cousas é moi im-
portante que, ao autorizar, 
descargar e instalar unha ac-
tualización no seu coche, o 
condutor sexa consciente de 
que elementos novos está a 
introducir. Fabricantes como 
Tesla, BMW, Mercedes ou 

Volvo xa realizaron millóns 
de operacións de actualiza-
ción OTA nos seus vehículos. 
A súa normalización nos últi-
mos meses da conta das con-
tornas da nova industria do 

automóbil, que non deixa de 
acelerar na súa transición to-
tal, onde ademais da electrifi-
cación a dixitalización ten un 
mundo novo a descubrir.

Non sexas zombi, conduce con seguro
Fesvial (Fundación 

para la Seguridade 
Viaria) e OFESAUTO 

(Oficina Española 
de Aseguradores de 
Automóbiles) lanzaron no 
pasado mes de outubro 
unha campaña de concien-
ciación para informar so-
bre a importancia do seguro 
obrigatorio e a súa función 
social. Definindo ao vehícu-
lo zombi como aquel vehí-
culo que circula sen seguro 
obrigatorio, a campaña em-
prega unha linguaxe xuvenil 

e actual ao dirixirse, como 
público obxectivo principal, 
á xeración Z, as persoas que 
actualmente teñen entre 18 e 
25 anos. Os datos falan claros, 
no noso país circulan máis de 
2.600.000 vehículos sen segu-
ro, o que representa un oito 
por cento do parque móbil 
rexistrado na DXT. Unha por-
centaxe tan significativa de 
vehículos zombis ten conse-
cuencias para todas as per-
soas que conducen vehículos 
nas nosas estradas. Ademais, 
a campaña lembra tamén 

que a multa para a condu-
ción sen seguro é de 3.000 € 
e que en caso de accidente, o 
propietario deberá pagar do 
seu peto os danos materiais 

e humanos causados a 
terceiros. Conta coa colabo-
ración da Fundación CNAE 
(Confederación Nacional de 
Autoescolas).

O novo BMW X2 M35i xDrive
A actualización do 

deportivo de BMW 
profundiza no con-

cepto de Sports Activity Coupé 
(SAC) achegando melloras na 
estela dos modelos M da mar-
ca. O seu motor de catro ci-
lindros (da nova xeración 
modular de unidades BMW 
Group Efficient Dynamics) 
rende unha potencia máxi-
ma de 221 kW (300cv), cata-
lizado por medio de distintas 
innovacións que distinguen 
ao novo propulsor da xera-
ción anterior. Entre elas in-
clúense a adopción do ciclo 
Miller, o redeseño das cáma-
ras de combustión, así como 
os cambios na distribución, 
a inxección, o sistema de ac-
ceso ou o trazado dos gases 
de escape.

Ademais da actualización 
do motor, o novo chasis espe-
cífico M combinado coa trac-
ción integral intelixente BMW 
xDrive ofrece unhas presta-
cións espectaculares, alcan-
zando os 100 km/h en 5,4 
segundos. Entre as diferen-
zas co anterior X2, o cambio 
Steptronic de sete velocida-
des, proporciona unha trac-
ción que distribúe a forza de 
forma totalmente variable 

entre as rodas dianteiras e 
traseiras, maximizando a 

estabilidade e o dinamismo 
nas curvas.

Start  your engine

Omoda 5 EV chegará a finais do 2023
O Omoda 5 EV, da 

compañía Chery 
(un dos dez prin-

cipais fabricantes de au-
tomóbiles en China) vén a 
consolidar o desenvolve-
mento da marca en Europa, 
sendo unha das novidades 
que veremos a finais de ano 
no noso país. O SUV chino 
conta con amplas dimen-
sións, 4,4 metros de largo 
por 1,82 de ancho e 1,58 de 
alto. A nivel estético opta por 
unhas liñas de deseño "Art in 
motion” (Arte en movemen-
to) na que destaca o teito flo-
tante, as lamias de aliaxe de 
dous tons de 18 polgadas, a 
iluminación LED con luces 
de circulación diúrna en for-
ma de T e os intermitentes 
dinámicos.

O Omoda 5 EV permite ao 
condutor espremer todas as 
posibilidades de condución, 

ofrecendo distintas modali-
dades que optimizan o seu 
rendemento en función das 
súas necesidades, contando 
con 3 opcións: Eco, Normal 
e Sport. Con cada un destes 
modos de condución o ve-
hículo xera unha experien-
cia diferente, priorizando o 
aforro de combustible no 
modo Eco, a aceleración no 
modo Sport ou unha condu-
ción máis neutral co modo 
Normal. Este modelo ten 
unha autonomía de 450 km. 
Con todo haberá distintas 
versións e quen prefira unha 
batería máis lixeira e econó-
mica, poderán dispoñer da 
versión básica cun rango es-
timado de 350 km. Aínda non 
hai prezos oficiais, todo indi-
ca que arrincará  por debaixo 
dos 40.000 € (sen contar con 
axudas oficiais á compra).

A Ford e-Transit convértese en ambulancia
A evolución da 

furgoneta Ford e-
Transit permitirá 

convertela na primeira am-
bulancia eléctrica a comer-
cializarse no noso país. Para o 
seu lanzamento contou cun-
ha colaboración icónica coa 
compañía Transvia MED (a 
maior empresa de vehículos 
de emerxencias sanitarias de 
Valencia, con 270 vehículos 
e 700 empregados). Tomás 
Simón Aparicio, xerente de 
Transvia MED explicou os 
porqués deste salto en sus-
tentabilidade “En Transvia 
MED dedicamos todos os 
nosos esforzos á atención de 
persoas; polo que cremos na 

necesidade de apostar por 
vehículos de cero emisións. 
A e-Transit ofrece solucións 
para todos os nosos servizos 
e agora farémolos dunha for-
ma máis sostible".

A nova ambulancia eléctri-
ca pon sobre a mesa unha 
serie de vantaxes tanto para 
os posibles pacientes como 
para o persoal sanitario e os 
condutores de ambulancias. 
Especificamente, a estrutu-
ra do chasis e da carrozaría, 
supón unha maior habita-
bilidade da zona de carga, 
optimizando o espazo, tra-
ducíndose nunha área para 
o paciente e o persoal sani-
tario máis ampla e habitable. 

Ademais, a significativa re-
dución de vibracións do mo-
tor implica un traslado de 
pacientes moito máis tran-
quilo e silencioso, o que nal-
gúns casos pode ser vital. Isto 

incrementa a tranquilidade 
xeral de calquera persoa no 
interior do vehículo sendo es-
pecialmente relevante, entre 
outros, no caso de traslado de 
neonatos.

Mercedes-AMG 53 hybrid 4matic
Dispoñible como 

SUV e como cupé, 
tanto o motor de 

combustión como o motor 
eléctrico do novo Mercedes-
AMG 53 desenvolven unha 
potencia de 400 kW (544cv). 
Con esta presentación e uns 
resultados de autonomía 
eléctrica de 80-86 quilóme-
tros (SUV) e 82-87 quilóme-
tros (cupé) segundo o ciclo 
WLTP, o híbrido da marca 
alemá presenta como novi-
dades unha gran batería e un 
chasis de novo desenvolve-
mento e amplo equipamen-
to de serie.

A nivel estético destaca a 
toma de aire aberta no cen-
tro do parachoques diantei-
ro, os distintivos específicos 
dos modelos híbridos nos 

aleróns dianteiros e as lamias 
traseiras e de aliaxe lixeira de 
21 polgadas de serie. No seu 
interior, o sistema de infoen-
tretemento MBUX inclúe 
pantallas e funcións espe-
cíficas dos modelos híbri-
dos, con información sobre 
o estado de carga ou a tem-
peratura da batería de alta 
tensión. O conxunto das ca-
racterísticas do vehículo fai-
no ideal para a maioría das 
distancias cotiás, que agora 
poden cubrirse de forma pu-
ramente eléctrica.

Entre as posibilidades que 
abre o novo AMG 53 pódese 
solicitar un cargador rápido 
de corrente continua de 60 
kW, o que permite cargar a 
batería do 10 ao 80% en 20 
minutos.

Ë-C3, un eléctrico europeo accesible
Citroën da un 

grande salto adian-
te na competitivida-

de de mercado do segmento 
B coa presentación da cuar-
ta xeración do C3. Cun mo-
tor eléctrico de 83 kW/113cv 
que proporciona potencia 
e velocidade de par, tan-
to para os desprazamentos 
diarios como para as viaxes 
longas. O Ë-C3 representa 
a cuarta xeración do coche 
máis popular de Citroën, do 
que vendeu máis de 5,6 mi-
llóns de unidades dende o 
lanzamento da 1ª xeración 
en 2002. Para estar a altura 

o Ë-C3 aposta pola segurida-
de na condución eléctrica. 
Así, conta cunha autonomía 
de ata 320 km (WLTP), apoia-
da por unha recarga rápida, 
que vai do 20 ao 80 por cen-
to de capacidade en tan só 
26 minutos. Ao tempo, a 
ampla gama de funcións de 
asistencia ao condutor de 
Citroën aumenta a segurida-
de da viaxe, ao conectarse 
coa nova aplicación ë-Rou-
tes, que reduce os tempos 
de viaxe mentres que garan-
te a previsibilidade e con-
fianza na programación do 
traxecto.

Renault Kardian
O lanzamento do 

novo Kardian marca 
unha etapa máis no 

plan estratéxico da compa-
ñía francesa, o Renaulution. 
Especificamente pensando 
para os mercados interna-
cionais a simple vista conec-
ta coa historia da compañía 
francesa, tanto no deseño, 
como no estilo ou o equi-
pamento, modernizándo-
se coa nova identidade de 
Renault para a electrificación, 
“Nouvel’R”.

Intencionalmente moder-
no e cunha proposta lumínica 
impactante, será un SUV com-
pacto de menos de 4,15 me-
tros de lonxitude, con barras 
de teito de serie e unha imaxe 
robusta. A lonxitude, incluí-
dos os espellos retrovisores, 

será de 2,025 metros. Para o 
lanzamento estará equipado 
cunha combinación mecáni-
ca innovadora en América do 
Sur: un motor turboalimenta-
do de 1.0 litros de 3 cilindros 
con 125cv, con inxección di-
recta acoplado a unha caixa 
de cambios automática de 
dobre embrague.

Entre outras características, 
no seu equipamento desta-
can 6 airbags e 13 sistemas 
de asistencia á condución 
(ADAS), incluído o aviso de 
ángulo morto. O novo mo-
delo lanzarase nos mercados 
suramericanos a principios 
de 2024 e, polo momento, 
Renault non descartou que 
o novo Kardian se lance en 
Europa máis adiante.

ID.7 Tourer na pista de lanzamento
O ID.7 Tourer será 

o primeiro fami-
liar da serie ID. de 

Volkswagen, a división dos 
eléctricos da compañía ale-
má, que desvelou durante o 
último mes as primeiras fo-
tos do modelo. Sairá ao mer-
cado en Europa no 2024 e 
ata o seu lanzamento iremos 
coñecendo máis detalles. O 
coche que verá a luz na plan-
ta de Emden (Alemaña) será 
o segundo modelo baseado 
na plataforma MEB (platafor-
ma modular de propulsión 
eléctrica) que se fabricará na 
mesma factoría.

O que sabemos ata agora é 
que o ID.7 Tourer é a evolu-
ción electrificada do Passat 
Variant e que o seu lanza-
mento estará protagoniza-
do por unha alta eficiencia 
grazas a unha sofisticada 
aerodinámica, adquirida 
por medio dunha carrozaría 
deseñada para unha ampla 
autonomía. Agárdase que a 
furgoneta teña un tamaño li-
xeiramente maior que a ID.7 
actual, cuns niveis de habi-
tabilidade máis propios do 
seu desaparecido Phaeton e 
un deseño moi similar ao da 
berlina.

Un éxito de vendas

MG ZS Luxury 1.0T

■ XURXO SOBRINO | TexTo
■ UXÍA QUEIRUGA| FoTos

Si, un éxito de vendas 
que sorprendeu a todos. 
Unha marca de recoñecido 
prestixio que abandonou 
o noso mercado hai un-
has décadas. Agora volveu 
cunha forza e unha propos-
ta totalmente innovadora, 
tanto en motorizacións 
coma en novas tecnoloxías, 
sen esquecer o deseño. 
Todas estas virtudes es-
tán apoiadas nuns prezos 
moi competitivos. A mar-
ca coidou profundamente 

as liñas dos seus novos mo-
delos seguindo as directri-
ces dos gustos europeos. 
Os novos MG están esbo-
zados no estudo de deseño 
avanzado que a marca ten 
en Marylebone (Londres).

As cifras de vendas no 
mercado nacional des-
te fabricante británico, 
agora en mans chinesas, 
son espectaculares. Así o 
amosan os datos. O pa-
sado mes de agosto, o ZS 
convertíase no automóbil 
máis vendido de España, e 
foi a primeira vez que un 
modelo de MG encabeza 

a clasificación absoluta 
de vendas no noso país. O 
ZS repetiu liderado abso-
luto en setembro suman-
do 12.391 unidades nos 
primeiros nove meses do 
ano. En outubro ocupou 
a segunda posición na lis-
ta de vendas por modelos 
con 2.421 unidades matri-
culadas, só superado polo 
Dacia Sandero.

Este MG está situado no 
“Top 10” dos modelos máis 
vendidos no noso país, 
grazas ao seu competitivo 
prezo e o seu amplo equi-
pamento de serie. Todo un 

fito para unha marca re-
centemente desembarca-
da en España, lembremos 
que aínda non ten comple-
tada a súa rede de conce-
sionarios oficiais.

Motorizacións

A gama do ZS conta con 
dúas motorizacións dife-
rentes de gasolina (tamén 
ten unha versión eléctrica), 
ambas con tracción dian-
teira. A primeira versión 
conta cun motor 1.5 VTI-
tech con 106 cabalos de 
potencia e un par máximo 

de 141 Nm, dispoñibles ás 
4.500 revolucións. Esta uni-
dade de potencia combínase 
cun cambio manual de cin-
co velocidades; as súas emi-
sións son de 149 gramos de 
CO2 (WLTP).

A segunda motorización 
ofrece un plus dinámico na 
condución grazas ao mo-
tor 1.0T-GDI, que alcanza os 
111cv e os 160 Nm de par 
máximo, dispoñibles nun 
amplo rango de revolucións, 

entre 1.800 e 4.700 rpm. Este 
motor turbo de tres cilindros 
pódese montar con cam-
bio manual ou automático, 
ambos de seis velocidades. 
Coa transmisión manual, o 
MG ZS alcanza o 100 km/h 
en 11,2 segundos, consome 
6,6 l/100 km e conta cunhas 
emisións de 149 gr de CO2 
(WLTP). Mentres que a ver-
sión automática acelera de 
0 a 100 km/h en 12,4”, ten un 
consumo medio de 7,2 l/100 
km e as súas emisións son de 
163 gr de CO2 (WLTP); todos 
estes datos foron proporcio-
nados polo fabricante.

Maleteiro e medidas

O ZS é espazoso e suma-
mente práctico, cun volumi-
noso maleteiro de 448 litros, 
ampliable ata os 1.166 cos 
asentos traseiros abatidos. 
Neste apartado o ZS é unha 

referencia absoluta na súa 
categoría. Cos 448 litros de 
capacidade está por enriba 
dos 434 dun Peugeot 2008, 
outro dos mellores. O único 
"pero” é que ten unha boca 
de carga un pouco elevada. 
Isto non foi ningún atranco 
importante á hora de car-
gar vultos, como un trolley 
mediano.

Este modelo ten unha 
lonxitude de 4.323 milíme-
tros, cun ancho de 2.048 
mm (1.809 sen espellos ex-
teriores) e unha altura de 
1.653 milímetros coas ba-
rras portaequipaxes. A ba-
talla (distancia entre eixes) 
e de 2.580 milímetros.

O habitáculo é bastante 
amplo. Na zona posterior 
atopamos un bo espazo 
para dous ocupantes. O MG 
ZS non é líder en ningunha 
das cotas do seu segmen-
to, pero atópase entre os 

mellores no espazo para as 
pernas e en altura.

Equipamento

O completo equipamento 
e o acabado interior toma 
aínda maior relevancia dado 
o competitivo prezo des-
te modelo. Dispoñible en 
dous acabados Comfort ou 
Luxury. Ambas as versións 
están equipadas de serie 
con detalles tecnolóxicos de 
alta calidade como a panta-
lla táctil en cor de 10,1 pol-
gadas; accesorios de confort 
como o sistema de purifica-
ción do aire do sistema de 
climatización; ou elementos 
de seguridade como o siste-
ma de freos ABS con sistema 
electrónico de repartición 
de freada (EBD).

A versión de acceso á 
gama é o acabado Comfort, 
no que entre o seu equipa-
mento máis destacado de 
serie atópanse as lamias de 
aliaxe de 17” Typhoon, fa-
ros Bi-LED completos, co-
nectividade para CarPlay e 
Android Auto, sistema de 
audio de catro altofalantes, 
tapizaría de tea e asento do 
condutor regulable en seis 
posicións.

O acabado Luxury ele-
va o equipamento do ZS 
grazas a elementos como, 
por exemplo, a cámara de 
aparcamento de 360°, na-
vegación por satélite, tei-
to panorámico (só no 1.0T 
Manual), sistema de audio 
de seis altofalantes con son 

 O motor 
turbo de tres 
cilindros 1.0T-GDI 
(111cv) pódese 
montar con 
cambio manual ou 
automático

3D, asentos dianteiros con 
calefacción, e a tapizaría 
“estilo de coiro” con costu-
ras de contraste. Ademais, 
incorpora elementos como 
o MG Pilot, que inclúe o 
control de ángulo morto e 

a alerta de tráfico cruzado 
traseira para axudar a evi-
tar posibles accidentes.

Dende o asento do con-
dutor puidemos observar 
o bo facer do fabrican-
te, cuns materiais correc-
tos ao igual co acabado. 
Na versión da nosa unida-
de de probas co acabado 
Luxury o asento é regula-
ble electricamente, algo 
que unido ao axuste do vo-
lante fai que consigamos 
rapidamente unha posi-
ción cómoda para condu-
cir. Tamén subliñamos os 

pequenos detalles no pos-
to de condución como o 
volante de aspecto depor-
tivo coa parte de abaixo 
achatada e os pespuntes 
en fío de cor vermella.

Conclusións

Este británico-chinés 
completou o noso test cun-
ha boa nota. Temos que ter 
en conta que falamos dun 
SUV cunha garantía de sete 
anos e cun prezo moi com-
petitivo. Hai un ZS den-
de 14.890 euros. Ademais 

ofrece un completísimo 
equipamento.

O grande activo que está 
xogando no mercado nacio-
nal, de aí o seu grande éxito 
de vendas, é a súa excelente 
(por non dicir imbatible) re-
lación prezo/produto.

Todo isto unido a un bo 
confort de marcha e a uns 
bos acabados interiores en 
relación co seu prezo de ad-
quisición, converten a este 
modelo nunha seria alterna-
tiva para todos os conduto-
res que estean pensando 
nun SUV deste tamaño.

Entramos non noso MG ZS de pro-
bas de 111 cabalos, cambio automá-
tico e acabado Luxury. Os asentos 
tapizados con símil de coiro, de se-
rie co acabado Luxury, recollen ben o 
corpo lateralmente e grazas ao axus-
te eléctrico é doado atopar a postura 

ideal. Os pespuntes en vermello, igual 
que os do volante, danlle un toque per-
soal. Dende aquí constatamos que este 
todoterreo británico ten unha boa visi-
bilidade en todos os ángulos.

O cadro de mandos ten unha forma 
ordenada, utilizando grandes botóns 
que son doados de utilizar mentres 
conducimos, aínda que o control de 
cruceiro queda un pouco escondido 
tras o volante. Os materiais concor-
dan cos que podemos ver en modelos 
da mesma categoría doutras marcas; 
destacan os plásticos duros.

Respecto á pantalla multimedia, 
que nos gustaría que estivese algo 
máis elevada, conta cunha xenerosa 

panta- lla de 10,1 polga-
das e ten todo tipo de conectividade. 
Dende aquí tamén controlaremos a 
climatización e podemos gozar de cá-
maras de 360 graos que permiten ob-
ter moita información, algo moi útil á 
hora de aparcar.

Arrincamos premendo o botón 
Start & Stop, e notamos unha sonori-
dade bastante discreta que non mo-
lesta. Colocamos a panca de cambios 
na posición D e comezamos a rodar 
tranquilamente.

En canto ao comportamento do MG 
ZS, na estrada a dirección ten dema-
siadas voltas, polo que perde un pou-
co de precisión para o noso gusto. Isto 

convértese en virtude cando circula-
mos nunha contorna urbana, xa que 
á hora de manobrar é moi cómodo. 
En cidade móvese ben e é agradable 
de conducir.

Unha vez na estrada cando come-
zamos a rodar cun pouco de brío as 
suspensións producen algúns balan-
ceos na carrozaría, sen chegar a mo-
lestar. No apartado de freos este MG 
cumpre bastante ben sempre que non 
lle esixamos cousas extraordinarias.

En total na nosa ruta de probas, 
estrada e cidade basicamente, fixe-
mos unha media de consumo que 
andou arredor dos 7,3 litros aos 100 
quilómetros.

A
RRIN
CAMOS !

 O MG ZS 
atópase entre os 
mellores no espazo 
para as pernas e en 
altura

Conta cunha xenerosa pantalla de 10,1” e ten todo tipo de conectividade O maleteiro (448 litros) é unha referencia na súa categoría

COMFORT 1.5 VTI-TECH COMFORT 
1.0T-GDI LUXURY 1.5 VTI-TECH LUXURY 1.0T-GDI LUXURY 1.0T-GDI

Transmisión Manual de 5 
velocidades

Automática 
de 6 velocidades

Manual de 
5 velocidades

Manual de 
6 velocidades

Automática 
de 6 velocidades

Peso en baleiro (kg) 1.213 1.255 1.239 1.259 1.264
Peso máximo de carga (kg) 1.695 1.730 1.695 1.722 1.730

Potencia máxima (cv) 106
@6.000 rpm

111
@5.200 rpm

106
@6.000 rpm

111
@5.200 rpm

111
@5.200 rpm

Par máximo (nm) 141
@4.500 rpm

160
@1.800 -4.700 rpm

141
@4.500 rpm

160
@1.800 -4.700 rpm

160
@1.800 -4.700 rpm

Velocidade máxima (km/h) 175 180 175 180 180
Co2 (gr) - WLTP 149 163 149 149 163

Consumo combinado (l/100 
km) - WLTP 6,6 7,2 6,6 6,6 7,2

FICHA TÉCNICA GAMA MG ZS

Segunda xeración do Kona eléctrico
O futurista Hyundai 

Kona é o estandarte 
da estratexia de elec-

trificación da multinacional 
surcoreana. A segunda xera-
ción do Kona eléctrico vén a 
competir entre os máis selec-
tos do segmento B-SUV, ofre-
cendo equipamentos máis 
completos e a gama máis am-
pla de sistemas de propulsión. 
En comparación coa xeración 
anterior, o novo modelo con-
ta con maiores dimensións e 
maior capacidade de persona-
lización por parte dos clientes, 
podendo escoller entre varian-
tes eléctricas de baterías (con 
autonomía estándar ou de 
longo alcance), híbridas eléc-
tricas (HEV) ou mesmo aínda 
con motor de combustión in-
terna (ICE), sen esquecer as 
versións dinámicas N Line.

Na versión eléctrica ofrece 
unha autonomía líder na súa 

clase (514 km en ciclo WLTP) 
incorporando elementos de 
deseño específicos para ve-
hículos eléctricos, como un 
maleteiro dianteiro, aletas de 
ventilación activas, tomas de 
corrente Vehicle-to-Load (V2L) 
interiores e exteriores, Head-
up Display (HUD), modo de 
condución i-Pedal, son elec-
trónico activo (e-ASD) ou un 
paquete Eco que se traduce 
no uso de materiais sostibles 
no interior.

Entre as melloras do novo 
Kona os avances nas posibili-
dades da dixitalización tamén 
lle dan valor agregado ao au-
tomóbil, grazas á combinación 
de dúas pantallas panorámi-
cas de 12,3 polgadas, a chave 
dixital (Dixital Key 2 Touch), 
as actualizacións sen cables 
Over-the-Air (OTA) ou o novo 
Connected Car Navigation 
Cockpit (CCNC).

Iveco eDaily, xa chegan os 
comerciais eléctricos

Co seu lanzamento 
a finais de outubro, 
a marca de camións 

toma consciencia e acción 
das necesidades cambiantes 
da sociedade, incorporando 
unha xemelga eléctrica para 
a famosa Daily. A Iveco eDaily 
aparece así no mercado como 
unha LCV eléctrica (vehícu-
lo comercial lixeiro polo seu 
acrónimo en inglés) con cifras 
de auténtico récord, tanto no 
que ten que ver coas caracterís-
ticas integrais, como cos avan-
ces en relación á electrificación 
e sustentabilidade do vehículo. 
Conta con ata 20m3 de volume 
de carga, unha capacidade útil 
de ata 4,6t e a posibilidade de 
remolcar ata 3,5t. A Iveco eDaily 
convértese así nunha porta de 
entrada de referencia á electro-
mobilidade para todo tipo de 
clientes comerciais, ofrecendo 
unha potencia de 190cv e un 

par de 400 Nm. Destaca pola 
súa estrutura modular, que 
garante unha configuración 
adaptada a todo tipo de nece-
sidades. Isto é posible grazas a 
unha evolución do resistente 
chasis que lle permite acoller 1, 
2 ou 3 baterías. As baterías de 
Iveco, de 37 kWh fabricadas por 
FPT Industrial/Microvast dispo-
ñen dunha densidade enerxé-
tica de 265 Wh/kg e ofrecen 
un 95% de enerxía utilizable. A 
modularidade do seu sistema 
de baterías non só está dispo-
ñible no momento da compra, 
senón que o usuario poderá vi-
sitar un dos 166 puntos de asis-
tencia da marca para instalar ou 
retirar as baterías ao longo da 
vida útil do vehículo. Conta con 
autonomía de ata 400 km e a 
posibilidade de recargar o ve-
hículo en 30 minutos obtendo 
100 km de autonomía.

Novo Combo Cargo
Opel deu a coñecer 

os detalles do novo 
vehículo comercial 

lixeiro (LCV) Combo Cargo. 
Ademais dun frontal de novo 
deseño e posto de condución 
dixital, a furgoneta compac-
ta de nova xeración é tamén 
a primeira do seu segmento 
de mercado en incorporar fa-
ros matriciais LED Intelli-Lux 
de última xeración. A nova 

Combo Cargo Electric, libre de 
emisións locais, tamén ofrece 
unha maior autonomía.

Ademais da variante eléctri-
ca, tamén está dispoñible con 
motores de gasolina e dié-
sel, este último tamén conta 
cunha transmisión automá-
tica como alternativa á caixa 
de cambios manual. Ámbalas 
versións están dispoñibles en 
dúas lonxitudes, coa opción de 

dous ou tres asentos diantei-
ros. Ofrécese adicionalmente 
como Dobre Cabina de cinco 
asentos.

Co seu característico fron-
tal da marca (Vizor) típico dos 
turismos máis novos de Opel, 
o novo Combo Cargo é reco-
ñecible ao instante. Creando 
unha soa unidade visual que 
se estende ao longo da parte 
dianteira do vehículo, o Vizor 

integra o emblema da marca 
Blitz co exclusivo sistema de 
iluminación dianteira.

Gran variedad en Desayunos
y Platos Combinados

Montero Ríos, 39
Santiago de Compostela

✆ 981 593 636

Axenda Axenda SprintSprint

¡TENEMOS EL BOCADILLO QUE TE GUSTA!

Bocadillos
Sandwich

Hamburguesas
y Pollos Asados

Rosalía de Castro, 23 | Esquina Montero Ríos | ✆ 981 590 538

Novo Concesionario 
Segway



The Best Of The Best

Honda Forza 125

■ UXÍA QUEIRUGA | FoTograFía
www.moTospruebas.com
motos@motospruebas.com

Honda presentou en 
Europa a nova Forza, o seu 
scooter premium de 125cc, 
que chega cun redeseño es-
pectacular, melloras estéti-
cas e aerodinámicas.

A Forza 125 foi líder da 
súa clase dende o ano 2015 
mantívose por diante do res-
to grazas ao seu estilo refi-
nado, agora, a nova Forza 
parece mesmo máis gran-
de, grazas ao frontal com-
pletamente redeseñado, os 
DRL que percorren a grella 
e os elementos procedentes 
da Forza 750, que poñen a 
guinda no pastel.

A explosión da importan-
cia comercial das 125cc nos 
últimos anos non é casual, xa 
que está ligada tanto á equi-
paración dos carnés A1 e B 
en Europa, como ao intento 
de desconxestionar as cida-
des de coches, con responsa-
bles que queren converter á 
xente ás dúas rodas. Xa fala-
mos moitas veces das virtu-
des dos scooters GT, atraen 
aos devotos do confort e a 
polivalencia sobre dúas ro-
das, sen falar necesariamen-
te dunha moto en concreto, 
senón dun vehículo de dúas 
rodas en xeral. Hoxe en día 
dispoñen de prazas de apar-
camento reservadas e gra-
tuítas na maioría das rúas.

O scooter que probamos 
en SPRINT MOTOR, está 
na categoría de modelos 
GT, pero cunha superiori-
dade absoluta sobre o res-
to dos seus competidores. 
Comodidade GT para dúas 
persoas nun formato com-
pacto doado de conducir 
en contornas urbanas con-
corridas e, o que é igual de 
importante, fácil de aparcar.

Algunhas características

A carrozaría fluída tamén 
está deseñada para mello-
rar a aerodinámica e redu-
cir a presión exercida sobre 
o condutor a gran veloci-
dade, para desprazamen-
tos de maiores distancias 

por grandes cidades ou 
periféricos.

O novo cadro de instru-
mentos redeseñado dispón 
de diais analóxicos para o 
velocímetro e o contarrevo-
lucións flanqueando unha 
pantalla dixital que pode 
cambiarse entre tres mo-
dos. Na que temos todo tipo 
de testemuñas luminosas e 
toda a información necesa-
ria para a nosa viaxe.

Por suposto toda a ilumi-
nación da moto é Full LED, 
un parabrisas 40 mm máis 
grande e un conector USB 
Type-C en lugar dun punto 
de carga ACC.

A altura do asento está a 
780 mm; baixo o mesmo, a 
Forza 125 revela un espazo 
moi amplo no que caben 
comodamente dous cascos 
integrais, neste caso non o 
adornaron con moqueta nin 
iluminación como no da súa 
irmá maior de 350 cc.

Unha marabillosa guantei-
ra de enormes dimensións, 
con peche automático e ali-
mentación USB, situada no 
lado esquerdo do contraes-
cudo. a súa capacidade é 
realmente sorprendente. En 
poucas palabras, neste scoo-
ter caben comodamente to-
das as cousas cotiás e algo 
máis.

A ergonomía imponse, o 
parabrisas regulable elec-
tricamente mediante un 
interruptor propio na piña 
esquerda, cunha diferenza 
de 180 mm, tamén conta con 
sistema de arrinque con cha-
ve Key Less.

O bastidor de aceiro tubu-
lar que soporta a parte ciclo 
da Forza 125 proporciona a 
rixidez e resistencia necesa-
rias para a ampla variedade 
de condicións de marcha 
que deberá afrontar. A pin-
za telescópica de 33 mm 
compleméntase con dous 
amortecedores traseiro (con 
5 posicións de axuste de pre-
carga de resorte) que traba-
llan sobre un basculante de 
aluminio de unha peza.

O lixeiro peso de só 164 
kg, fai que sexa fácil de ma-
nexar entre o tráfico a ve-
locidades baixas, e tamén 
facilita o aparcamento. 

Unha distancia entre eixos 
de 1.505 mm proporciónalle 
estabilidade e a súa xeome-
tría de dirección achégalle 
unha dirección áxil e fluída.

Motorización

A Honda Forza 125 2023 
equipa un motor monoci-
líndrico de 125cc refrixerado 
por líquido con tecnoloxía 
Smart Power (eSP) mellora-
da e sistema de parada ao 
ralentí (Start/Stop), capaz 
de desenvolver unha poten-
cia máxima de ata 14,5cv. As 
tecnoloxías de baixa fricción 
eSP de Honda están aplica-
das en todo o propulsor. 
Unha compacta cámara de 
combustión e inxección de 
gasolina PGM-FI optimizan 
a velocidade de combustión 
e o rendemento da refrixera-
ción. Unha agrupación inte-
lixente de elementos como 

a bomba de aceite (que vai 
integrada no cárter) axu-
da a aumentar aínda máis a 
eficiencia.

Un radiador de alta efi-
ciencia (integrado na parte 
exterior do cárter dereito) 
emprega un pequeno e li-
xeiro ventilador, reducindo 
as perdas por fricción e di-
minuíndo o rozamento. A re-
sistencia á rodadura dentro 
da unidade de transmisión 
redúcese mediante o uso de 
tres rodamentos principais 

de baixa fric-
ción, deseña- d o s 
para soportar as cargas que 
recibe cada un individual-
mente. A polea de arrastre 
incorpora un deseño de ale-
tas que reduce a resistencia 
do aire e a polea secundaria 
reduce a presión sobre a co-
rrea diminuíndo as perdas 
na transmisión.

Este motor está listo para 
repartir golpes a calquera 
que o subestime. É imposi-
ble non asombrarse do ener-
xicamente que o eSP da 125 
pode acelerar o enorme cor-
po da Forza. Xurarías que es-
tamos a falar de 150cc como 
mínimo... hai que probala.

Dispón dun sistema Start-
Stop, que apaga o mo-
tor cando está parado, por 
exemplo nun semáforo, e 
vólveo a acender no instante 
no que abrimos o acelerador. 
O funcionamento é sinxela-
mente xenial, rapidísimo, o 
arrinque sen motor de arrin-
que, grazas ao dispositivo de 
motor-xerador por electroi-
máns que utiliza o sistema. 
Aínda non podo entender 
por que moitos dos usua-
rios que teñen scooters con 
sistema Start-Stop o desco-
nectan, cando é marabilloso.

Arrincamos!

A primeira sensación ao 
sentarte neste scooter de 
125cc é fantástica; grazas 
ao ergonómico conxunto 
do asento, á plataforma do 
piso, aos puños, ao parabri-
sas, aos eficientes espellos e 
ao impresionante cadro de 
mandos, é abafador, todo 
está no seu sitio e o tacto 
é moi bo.

Cando prememos o bo-
tón de arrinque un suave 
son grave sae dos baixos da 
Forza, o motor destaca prin-
cipalmente a baixo e me-
dio réxime, xa que na gama 
alta de revolucións fai o seu 
“agosto” de forma natural. 
Pode alcanzar unha veloci-
dade máxima de 100 km/h 
con comodidade, 110 con 
paciencia e 125 en condi-
cións favorables (ler: costa 
abaixo ou vento en popa). 
No seu rango óptimo de fun-
cionamento, a Forza condú-
cese co confort característico 
por cidade, e para ver o seu 
consumo fai falta unha lupa, 
xogamos no nivel de 2,1-2,2 
litros aos 100 quilómetros. 
Mesmo se se aplana o acele-
rador, cunha soa reposición, 
pode ofrecer unha autono-
mía de preto de 500 km cun 
depósito grazas á súa gran-
de eficiencia, con aproxima-
damente 41,7 km/l (modo 
WMTC). O depósito é de 11,7 
litros.

A altas velocidades pre-
to do tope, nótase unha vi-
bración que probablemente 
teña algo que ver coa correa 
CVT, pero non é o caso en 
ningunha outra condición. 
A precisión de manexo e 
paso por curva é exemplar, 
os freos funcionan á perfec-
ción, os pneumáticos son do 
mellor e o ABS é excelente, 
seguridade absoluta.

A Forza acentúa o seu ca-
rácter luxoso coa calidade de 
rodadura en primeiro plano e 
unha clara prioridade no que 
a periféricos se refire. A sus-
pensión céntrase no confort 
e a suavidade. Adáptanse 
ao instante aos axustes de 
precarga e é fácil atopar o 
ideal para necesidades de 

cadaquén. No caso de pin-
za funciona notablemente 
máis branda do ideal, o que 
resta puntos ao tacto en es-
tradas irregulares, aínda que 
é unha característica á que 
nos adaptamos rapidamen-
te. Tendo en conta que se 
trata dun scooter de mobi-
lidade urbana periférica, os 
máis esixentes simplemente 
faremos un cambio do aceite 
da pinza por outro un pouco 
máis espeso.

A Forza 125 tamén está 
equipada con control de 
tracción, algo moi de agra-
decer á hora de arrincar, 
acelerar ou frear sobre os 
pasos de peóns mollados de 
Santiago de Compostela, en 
moitos casos impregnados 
co gasóleo que perden cons-
tantemente os descoidados 
autobuses urbanos.

Ademais do equipamen-
to exclusivo, Honda enga-
diu unha edición especial 
que se ofrece en cor gris 
mate con lamias e detalles 
en cor vermella, costuras no 
asento, marco das esferas e 
logotipos tamén en cor ver-
mella. Inclúen nesta edición 
os repousapés do pasaxeiro 
en cor negra e as placas re-
pousapés do piloto en aceiro 
inoxidable.

Non falamos de prezo, 
senón de valor

Certamente, o prezo de 
partida da Forza 125 non é 
moi baixo e, con razón, ao 
oílo moitos motoristas... bu-
farán, pero, coma sempre, 
todo prezo ten a súa reper-
cusión. No caso da Forza 125, 
as credenciais son unha cali-
dade de construción de pri-
meira, un confort inmenso e 

 A precisión 
de manexo e 
paso por curva é 
exemplar

un espazo moi xeneroso, así 
como unha calidade de con-
dución ao máis alto nivel, 
mesmo para viaxar. Noutras 
palabras, estás a pagar por 
toda a moto, non só por un 
bo motor, trátase dun scooter 

GT e o máis alto da gama, sen 
dúbida. O que pagas, obtelo!

En canto ás cores a Forza 
125 2023 ofrece as seguin-
tes opcións: Gris Cynus, 
Mate Metalizado, Gris Falcon 
Perlado, Azul Pacífico Mate 
Perlado e Vermello Siena 
Perlado.

O prezo da Forza 125 é de 
5.375 euros e a da Especial 
Edition Gris Cynus Mate 
Metalizado é de 5.675 euros. 
A estes prezos teremos que 
incrementarlle 250 euros, 
aproximadamente, de gastos 
de xestoría e matriculación.

MOTOR E TRANSMISIÓN
• CILINDRADA: 125cc
• TIPO: monocilíndrido de 4 tempos
• DISTRIBUCIÓN: SOHC
• VÁLVULAS POR CILINDRO: 4
• ALIMENTACIÓN: inxección 

electrónica PGM-FI
• REFRIXERACIÓN: auga
• COMPRESIÓN: 11.5:1
• POTENCIA: 14,75cv a 8.750 rpm
• PAR MÁXIMO: 12.3 

Nm a 6.500 rpm
• COMBUSTIBLE: gasolina 

sen chumbo 95
• NORMATIVA 

ANTICONTAMINACIÓN: Euro5
• EMISIÓNS CO2: 54 gr/km
• ACESO: electrónico 

totalmente transistorizado
• BATERÍA: 12V-7AH
• TRANSMISIÓN 

SECUNDARIA: correa V-belt
• EMBRAGUE: automático 

centrífugo en seco
CHASIS
• TIPO DE CHASIS: multitubular 

en aceiro con columna inferior
SUSPENSIÓNS
• DIANTEIRA: pinza telescópica 

(diámetro 33 mm)
• TRASEIRA: tipo basculante; 

2 amortecedores
• REGULACIÓNS: Precarga
FREOS E RODAS
• FREO DIANTEIRO: 1 disco. 

ABS de dúas canles (256 mm)
• FREO TRASEIRO: 1 disco. 

ABS de dúas canles (240 mm)

• RODA DIANTEIRA: 15"
• RODA TRASEIRA: 14"
• MATERIAL DAS 

LAMIAS: aluminio
• DIMENSIÓNS E PESO
• LONXITUDE: 2.145 mm
• ANCHURA: 754 mm
• ALTURA: 1.350 mm
• DISTANCIA ENTRE 

EIXOS: 1.505 mm
• ALTURA DE ASENTO: 780 mm
• CAPACIDADE DO 

DEPÓSITO: 11,7 litros
• PESO EN ORDE DE 

MARCHA: 164 kg
• CONSUMO E PRESTACIÓNS
• CONSUMO: 2,4 l/100 km
• AUTONOMÍA: 500 km
EQUIPAMENTO
• Oco baixo o asento (2 

cascos integrais)
• Guanteira
• Inmovilizador eléctrico
• Arrinque eléctrico
• Warning
• Toma de corrente USB
• Toma de corrente
• Pantalla regulable eléctrica
• Cabalete central
• Pata de cabra
• Baúl traseiro (opcional)
• Amortecedor regulable
• Instrumentación
• LCD
• Contarrevolucións
• Reloxo
• Computador de a bordo
• Nivel de gasolina
• Temperatura de refrixerante
• Temperatura ambiente
• Testemuña de reserva
• Electrónica
• Control de tracción
• ABS
• Iluminación full-LED

SEGURO
Terceiros con asistencia en 
estrada, seguro de condutor, 
indumentaria do condutor, 
seguro de pneumáticos, perda de 
chaves e avaría mecánica: 195 €/
ano. Tamén hai a posibilidade 
de engadir roubo, incendio 
o perda total (Todo Risco)

MANTEMENTO
Revisións de mantemento 
recomendadas:
1ª 1.000 km
2ª 5.000 km ou un ano
Seguintes: cada 5.000 km ou un ano
Prezo aproximado de 
cada revisión: 85 €
Cambio de pneumáticos: 
cada 12.500 km
Prezo aproximado: 99 €
É posible, que os períodos de 
mantemento que recomendo 
nesta sección, non coincidan cos 
recomendados pola marca en 
moitas ocasións. Considero que 
son os ideais para manter a túa 
moto en perfectas condicións.

 A 
suspensión 
céntrase no confort 
e a suavidade

■ DANIEL G. PALAU | TexTo
■ SPRINT MOTOR | FoTos

Vinte e cinco anos despois 
de comezar a súa produción 
en serie no 1998 na fábrica 
de Audi Hungría, o Audi TT 
serve de referencia para fa-
cerse preguntas fundamen-
tais sobre os porqués da 
substancia do tempo: Que 
teclas toca o deseño para 
atravesar xeracións? En de-
finitiva, a eterna pregunta, 
que converte a un coche 
nun clásico?

A concepción do TT ten 
a súa orixe a mediados dos 
anos noventa, cando Audi 
renovou de maneira radical 
a súa linguaxe de deseño 
pensando en achegar máis 
emoción á condución ligada 
a súa marca. Así, a presenta-
ción en 1994 do Audi A4 é o 
antecedente directo do que 
sería o TT.

No curso do proceso, o 
deseñador estadounidense 
Freeman Thomas, ás ordes 
do entón Xefe de Deseño 
Peter Schreyer, creou o 
Audi TT Coupé, un deporti-
vo conceptual para a mar-
ca dos catro aros. O modelo 
conceptual presentouse 
no Salón do Automóbil de 
Frankfurt en setembro de 
1995, como un pequeno 
deportivo de formas extra-
vagantes que tiña detalles 
como a traseira pulida.

O nome “TT” facía refe-
rencia ao lendario Tourist 
Trophy da Illa de Man, unha 
das probas automobilísticas 
máis antigas do mundo. A 
denominación tamén lem-
bra ao deportivo NSU TT 
dos anos sesenta. O delibe-
rado distanciamento da no-
menclatura habitual para o 
Audi TT (Audi 80, Audi 100...)  

subliñaba a novidade do 
modelo.

Cada liña un propósito, 
cada forma unha función

Tralo impacto da súa pre-
sentación en Frankfurt non 
tardou nin un trimestre en 
tomarse a decisión de fabri-
calo en serie. Torsten Wenzel, 
o deseñador de exteriores de 
Audi que axudou a levar o 
estudo de deseño á produ-
ción en serie, lémbrao des-
ta maneira “Para nós o maior 
eloxio foi cando a prensa es-
pecializada destacou que 
non cambiaran moitas cou-
sas do modelo conceptual 
ao de serie; aínda que, por 
suposto, tivemos que adap-
tar moitos detalles debido 
ás especificacións técnicas 
da versión de produción, in-
cluídas as proporcións”. No 
salto do coche conceptual á 
produción en cadea o cam-
bio máis notable foi a inte-
gración dunha ventá lateral 
traseira, que alongou o perfil 
do coche e aumentou o di-
namismo do deportivo.

Inspirado na Bauhaus o ve-
hículo conceptual comezou 
a producirse en serie en 1998 
e no 2006 saíran da liña de 
produción 178.765 unidades 
do TT Coupé de primeira xe-
ración. As cifras falan do seu 

impacto, especialmente no 
mercado europeo.

Entre as características dis-
tintivas destaca que a carro-
zaría do Audi TT parece estar 
feita dunha soa peza, cun 
frontal sen os tradicionais 
saíntes do parachoques, o 
que acentúa a súa persona-
lidade. Outro elemento de 
deseño ao que sempre se 
apunta na orixinalidade do 

TT é o círculo da súa silueta, a 
forma gráfica perfecta, que se 
repite en numerosos elemen-
tos circulares no deseño exte-
rior e interior do deportivo. O 
obxectivo era que cada liña 
do Audi TT tivera un propósi-
to e cada forma unha función. 
“En Audi Design sempre se-
guimos a filosofía de ‘menos 
é máis’. Sacar a relucir o carác-
ter único do TT Coupé redu-
cíndoo ao esencial foi unha 
tarefa moi desafiante e es-
pecial para os deseñadores” 
lembra Torsten Wenzel.

O Audi TT cumpre 25 anos
Unha escultura en movemento

 Co gallo do 
25 aniversario Audi 
lanzou unha edición 
especial de 25 
unidades, o TT RS 
Coupé iconic edition

A carrozaría do Audi TT parece estar feita dunha soa peza

Retro visor26



Dende o principio o TT foi 
producido na planta de Audi 
en Hungría, fundada en fe-
breiro de 1993. Orixinalmente 
nacera só como factoría 
de fabricación de motores, 
mais en 1998 fíxose cargo da 
montaxe do TT en coopera-
ción coa sede central de Audi 
en Ingolstadt (Alemaña). As 
carrozarías pintadas do TT 
transportábanse por ferroca-
rril dun día para outro dende 
Ingolstadt a Győr (Hungría), 
onde tiña lugar a ensamblaxe 
final. Este método de produ-
ción cruzada entre Ingolstadt 
e Győr era único na industria 
automobilística da época.

A gama de motores do 
Audi TT de primeira xeración 
era ampla e sempre depor-
tiva. Por exemplo, equipaba 
motores turbo de catro cilin-
dros con potencias de entre 
150 e 225cv e unha unidade 
V6 con 250cv. O máis desta-
cado da gama de motores foi 
o catro cilindros do Audi TT 
Quattro Sport, que alcanzou 
os 240cv e do que se entrega-
ron 1.168 unidades.

Máis aló das distintas es-
calas para a motorización, os 
clientes do TT de primeira xe-
ración tiñan moitas opcións á 
hora de elixir un equipamen-
to especial, con cores exclusi-
vas como o Laranxa Papaya 

ou o Azul Nogaro. Entre os 
equipamentos aínda se lem-
bra, por exemplo, o deseño 
de “luva de béisbol” para os 
asentos de coiro do Audi TT 
Roadster (entre 1999 e 2006 
fabricáronse 90.733 unida-
des deste modelo da primei-
ra xeración).

A segunda xeración

O TT de segunda xeración 
lanzouse en 2006 na súa ver-
sión con carrozaría Coupé e 
en 2007 o Roadster, basea-
dos na plataforma do Audi 
A3 de segunda xeración. 
Por primeira vez utilizáron-
se amortecedores adapta-
tivos co sistema magnetic 
ride, tecnoloxía que adapta 
os amortecedores ao perfil 
da estrada e ao estilo indivi-
dual do condutor.

Ademais das melloras téc-
nicas o deseño seguiu a ser 
fundamental e a filosofía de 
“menos é máis” continuou na 
evolución continua do TT. A 
forma redonda e os moti-
vo circulares seguiron sen-
do trazos característicos das 
actualizacións do TT, cons-
tituíndo elementos unifica-
dores no deseño exterior e 
interior que acompañan os 
vinte cinco anos desta icona 
do automóbil. Detalles curio-
sos iluminan estas aprecia-
cións, por exemplo, no tapón 
de aluminio do depósito de 
combustible, nas saídas re-
dondeadas do sistema de 
climatización ou no carac-
terístico pomo da panca de 
cambios.

En 2008 lanzouse o mode-
lo deportivo TTS, equipado 
cun motor turbo de 2 litros e 
272cv, ao que seguiu un ano 

máis tarde o TT RS, cun mo-
tor turbo de cinco cilindros e 
2,5 litros que alcanzaba unha 
potencia de 340cv e chega-
ba aos 360cv no Audi TT RS 
plus. En 2008, a marca dos 
catro aros lanzou o TT 2.0 TDI 
quattro, o primeiro deporti-
vo do mundo de produción 
en serie con motor diésel.

A terceira xeración 
anticipando o futuro

A terceira xeración do TT 
presentouse en 2014 cha-
mando a atención en primei-
ro lugar pola redución do seu 
peso. O TT Coupé, con motor 
2.0 TFSI e cambio manual, pe-
saba só 1.230 kg, ata 50 me-
nos que a xeración anterior. 
Para os novos TT e TT RS os 
deseñadores reinterpretaron 
as inconfundibles liñas do TT 
orixinal de 1998, mentres que 
na súa vista de perfil apos-
touse deliberadamente por 
manter o deseño da primei-
ra xeración. O TT de terceira 

xeración ofreceu varias inno-
vacións que apuntaban xa ao 
futuro, como por exemplo, o 
Audi virtual cockpit, un cadro 
de instrumentos completa-
mente dixital con pantallas 
versátiles e moi detalladas, 
que substituíron aos indica-
dores analóxicos e ao moni-
tor tradicional. Ademais, no 
2016 comezou unha nova era 
para a tecnoloxía de ilumina-
ción do automóbil co TT RS, 
empregando por primeira 
vez LED orgánicos.

Para finalizar esta retros-
pectiva histórica cómpre 
celebrar que co gallo da ce-
lebración do 25 aniversario 
Audi TT, a compañía anun-
ciou o lanzamento dunha 
edición especial de tan só 25 
unidades, o modelo especial 
TT RS Coupé iconic edition 
(baseado no Audi TT Coupé 
45 TFSI quattro con 245cv). 
O prezo desta edición para 
o mercado nacional será de 
72.800 euros, estando dispo-
ñible dende este mes.

 O máis 
destacado da gama 
de motores foi o 
catro cilindros do 
TT Quattro Sport 
(240cv)

Frauscher×Porsche 850 Fantom Air
Porsche e o fa-

bricante de barcos 
Frauscher desenvol-

veron unha innovadora em-
barcación eléctrica (limitada 
a 25 unidades) que ten o po-
tencial de revolucionar toda 
unha industria. Incorpora o 
sistema de propulsión do 
Macan eléctrico.

Suavemente, Jörg Kerner 
empurra a panca de con-
trol de potencia e o enorme 
par do motor eléctrico faise 
notar de inmediato. O res-
ponsable da gama Macan 
en Porsche mantén unha 

velocidade de cruceiro de 
20,5 nós (38 km/h). E cando 
acelera de novo e achéga-
se aos 100 km/h non ocorre 
nada do que cabería espe-
rar: non se escoita ningún ru-
xido de motor nin a proa se 
eleva abruptamente cara ao 
ceo sobre o lago italiano de 
Garda. A Frauscher×Porsche 
850 Fantom Air deslíza-
se case plana sobre a auga. 
“Conseguimos esta dinámica 
única colocando o propulsor 
e as baterías en posición baixa 
e centrada no casco”, explica 
Kerner sen levantar a voz.

Jeep Avenger e-Hybrid
Jeep amplía a gama 

do Avenger introdu-
cindo a nova versión 

Avenger e-Hybrid ademais 
das totalmente eléctricas e 
con motor de combustión 
interna.

O novo modelo introduce 
varias melloras notables tan-
to no seu exterior como no 
seu interior. Dentro do habi-
táculo, os condutores poden 
elixir entre un panel de ins-
trumentos e-Hybrid de 7” con 
información MHEV, o modo 
de condución, a información 

sobre o estado do motor e as 
lecturas do medidor de po-
tencia, ou poden optar polo 
e-Hybrid de 10,25”. Ademais, 
o vehículo vén equipado coa 
última transmisión automá-
tica de dobre embrague e-
DCS6 de 6 velocidades con 
motor eléctrico.

O tren motriz conta cun 
motor cunha configuración 
1.2 e-DCT P2 de 48 volts de 
seis marchas, que xera 100cv 
e 205 Nm de par, xunto cun 
motor eléctrico de 28,6cv que 
entrega 55 Nm de par.

O Clio continúa avanzando
Tralo lanzamento 

en outubro o novo 
Clio (33 anos nas es-

tradas) xa se posiciona como 
un dos vehículos de máis éxi-
to de Renault. De feito, en 
outubro rexistráronse máis 
de 1.500 pedidos, unha cifra 
récord.

Conta cun papel chave ao 
contar cunha gama mecáni-
ca moi completa. Desta ma-
neira, os clientes poden elixir 
a tecnoloxía que mellor se 
adapta ás súas necesidades: 
gasolina, diésel, GLP e híbri-
da. Estas dúas últimas son 

merecedoras do distintivo 
ambiental ECO proporciona-
do pola DXT, polo que teñen 
liberdade de circulación no 
centro das grandes urbes e 
contan con diversas vantaxes 
económicas (como unha tari-
fa reducida en zonas de esta-
cionamento regulado).

Especial éxito obtivo a mo-
torización híbrida E-Tech full 
hybrid (145cv). Esta tecno-
loxía xa representa unha de 
cada catro vendas do novo 
Clio a clientes particulares.

❱❱ Porsche lanzou un 
programa para detectar fallos 
en ciberseguridade, dirixido a 
investigadores externos. Quen 
informe dun problema de se-
guridade será recompensando 
economicamente.
❱❱ O BYD Seal, a berlina 
do segmento D, e o Dolphin, o 
turismo de 5 portas do segmen-
to C, obtiveron 5 estrelas nas 
probas Euro NCAP, o que con-
firma as vantaxes en materia de 
seguridade da e-Platform 3.0 de 
BYD.
❱❱ A OCU detectou 
"enormes" diferenzas de pre-
zo nas primas dun mesmo au-
tomóbil entre máis de 20 póli-

zas a todo risco analizadas; que 
para o caso dun coche eléctri-
co varía entre 400 e 1.700 € ao 
ano.
❱❱ ChatGPT comple-
menta agora o recoñecemen-
to de voz habitual en todos os 
modelos de DS equipados con 
DS Iris System, converténdoo 
nun verdadeiro compañeiro de 
viaxe.
❱❱ Renault continúa 
deseñando un novo motor úni-
co, sen equivalente no mundo, 
aínda máis potente e eficiente, 
sen recorrer a terras raras. Esta 
3ª xeración de motor eléctrico 
desenvolveuse con Valeo; verá 
a luz en 2027.

BREVES

Tecnoloxía, formación e educación viaria
A tecnoloxía necesita complementarse coa formación dos condutores

■ BRAIS GARCÍA | TexTo
■ SPRINT MOTOR | FoTos

A tecnoloxía, a conecti-
vidade e os sistemas ADAS 
que cada vez embarcan e 
equipan máis os vehículos, 
se non vai acompañada da 
formación e coñecementos 
adecuados polos conduto-
res, non cumprirá co seu pro-
pósito de salvar vidas para as 
que foron desenvolvidas mi-
nimizando as consecuencias 
dos erros humanos nos sinis-
tros viarios.

A formación presencial e 
continuada, con cursos de 
reciclaxe ao longo de todo 
o ciclo vital, xunto cos mó-
dulos de concienciación 
e sensibilización, abando-
nando o modelo memorís-
tico do exame tipo test para 
a obtención do permiso de 
conducir, son claves para a 
mellora do modelo actual de 
seguridade viaria, sen esque-
cer o modelo de condución 
acompañada como nova for-
ma de obtención do permiso 
de conducir.

Un informe de Fesvial, 
en colaboración con Bosch 
e a Fundación CNAE, resal-
ta a importancia do desen-
volvemento da tecnoloxía e 
a conectividade entre a in-
fraestrutura e os vehículos, 
a divulgación e a formación 
de condutores para a me-
llora da seguridade viaria, a 
redución da sinistralidade e 
o cumprimento da axenda 
2030.

Novos retos

O informe dos expertos 
sobre os retos da tecnoloxía 
para mellorar a segurida-
de viaria e formación viaria, 
aborda interesantes temas 
como:

- Os avances tecnolóxicos 
aplicados á infraestrutura.

- A conectividade como sis-
temas de axuda á condución e á xes-
tión da mobilidade.

- Os Sistemas Intelixentes 
de Transporte para o avance da mo-
bilidade e o fortalecemento do sis-
tema seguro.

- A formación e divulga-
ción do coñecemento e usabilidade 
dos sistemas intelixentes de trans-
porte para continuar reducindo a 
sinistralidade viaria, a súa mortali-
dade e lesividade, no decenio 21-30.

- Os retos da formación 
de novos condutores, como os cur-
sos de sensibilización e condución 
acompañada.

- Desenvolvemento de no-
vos contidos sensibilizadores para a 
previr a sinistralidade viaria.

- A Directiva Europea sobre 
o permiso de conducir e as autoesco-
las na axenda 20-30.

Cambios tecnolóxicos e forma-
ción viaria

Con este estudo, Fesvial re-
saltou a importancia do des-
envolvemento da tecnoloxía 
e a conectividade entre a in-
fraestrutura e os vehículos, 
a divulgación e a formación 
de condutores para a me-
llora da seguridade viaria, a 
redución da sinistralidade e 
o cumprimento da axenda 
2030.

As principais conclusións 
destacan o papel que os sis-
temas de axuda á condución 
(ADAS) teñen na mellora da 
seguridade viaria dos vehícu-
los, así como as tecnoloxías 
aplicadas ao mantemento e 
conservación das infraestru-
turas. Para que estes avances 

sexan realmente efectivos é 
preciso informar e formar 
á sociedade sobre os seus 
beneficios e usos, así como 
ir adecuando a lexislación 
para regular estes cambios 
tecnolóxicos.

Tamén destaca, o infor-
me, a importancia da actual 
situación do sector das auto-
escolas e apunta as solucións 
que, dende a experiencia 
dos formadores viarios, se 
estiman como necesarias e 
imprescindibles para mello-
rar o modelo de xestión da 
mobilidade e a seguridade 
viaria.

É vital o papel do profesor 
de autoescola para conse-
guir os novos retos expos-
tos. O estudo cuestiona o 
modelo actual de avaliación 
baseado na aprendizaxe 
memorística, por moitos 
cambios que introduzamos 
na formación, esta non aca-
bará de funcionar, se non re-
pensamos o exame para os 
aspirantes a condutores.

Sublíñase o enorme paso 
conseguido coa introdución 
da educación viaria nas au-
las para os futuros condu-
tores e usuarios das vías, 
ademais da necesidade de 
mellorar o modelo actual 
de formación viaria, in-
cluíndo contidos sobre no-
vas tecnoloxías aplicadas á 

mobilidade para que esta 
sexa máis segura.

Por outra banda, reflexio-
na sobre a evidente nece-
sidade dunha formación 
continuada para a actualiza-
ción de coñecementos unha 
vez obtido o permiso, consi-
dera a posible introdución 
do modelo de condución 
acompañada exclusivamen-
te para a obtención do per-
miso B e finalmente aborda 
o reto que expoñen os re-
incidentes con substancias 
estimulantes e narcóticas 
e alcol para a seguridade 
viaria en particular e para a 
sociedade en xeral, que de-
manda unha colaboración 
moi estreita co sistema de 
sanidade e saúde.

valoracióNs

No informe tamén se va-
lora moi positivamente a 
responsabilidade cidadá e 
a educación en valores e o 
fomento do rexeitamento 
social a determinadas con-
dutas de violencia viaria. 
Así, como o valor engadi-
do da formación rigorosa 
e de calidade dos condu-
tores, necesaria para a pro-
fesionalización de todos os 
sectores que forman parte 
do ecosistema do transpor-
te viario.

Copa i20N de Ralis
Hyundai lanzou 

a nova Copa i20 N 
de Ralis, que nace 

como unha competición 
de iniciación e promoción 
de pilotos de ralis. Esta nova 
competición incorporarase 
ao Supercampionato de 
España de Ralis (Super-CER) 
e ao Campionato de España 
de Ralis de Asfalto (CERA), 
que engloba o maior nivel 
de competición en Ralis de 
España apoiado pola RFEA. 
O número de participantes 

será de dez equipos. O prezo 
do i20 N 1600 204cv Rallye 
Cup será de 23.000 € a fal-
ta de matriculación, ao que 
hai que engadir 18.000 € do 
kit de preparación. Ademais 
do coche, cada participan-
te recibirá dous monos de 
competición oficiais. Será 
necesario para a adquisición 
de cada coche inscribirse na 
Copa de Ralis en Hyundai 
España (cota de inscrición = 
3.000 € máis impostos).

Porsche prepárase para a 
tempada 2024 de Fórmula E

O equipo Tag 
Heuer Porsche 
Formula E Team 

iniciou a preparación da 
que será a súa 5ª tempada 
no campionato mundial de 
monoprazas eléctricos. A 
escuadra de Stuttgart fina-
lizou na 4ª posición a pasa-
da tempada e afronta 2024 
co obxectivo de pelexar pola 
vitoria.

O Gen3 é o Fórmula E máis 
rápido e tamén eficiente da 
súa historia. Introducido a 
pasada tempada, o mono-
praza ofrece 408cv, 108 máis 
que a xeración anterior; e 
nas sesións de clasificación, 
onde conta cun extra de 

potencia para lograr o me-
llor tempo a unha volta, al-
canza ata 476cv, 136 máis 
que no pasado. Os Gen3 
contan por primeira vez cun 
motor/xerador eléctrico en 
cada eixo: o dianteiro suma 
250 kW aos 350 KW do tra-
seiro, o que dá como resul-
tado unha recuperación de 
enerxía cunha potencia de 
ata 600 kW, máis do dobre 
da capacidade rexenerativa 
dos modelos Gen2.

Un motor eléctrico logra 
unha eficiencia enerxética 
de ao redor do 95%, fronte 
ao 40% que pode conseguir 
un de combustión interna.

Toyota sela o Campionato Mundial 
de Resistencia en Barhein

As 8 Horas de 
Barhein pechou 
á tempada 2023 

do WEC con dobrete para 
Toyota cun triunfo e título 
para os pilotos Sébastien 
Buemi, Brendon Hartley e 
Ryo Hirakawa que gaña-
ron a carreira co seu Toyota 
GR010 Hybrid, e aseguraron 
o seu segundo Campionato 
Mundial de pilotos conse-
cutivo. Ademais, Sébastien 
Buemi e Brendon Hartley es-
tableceron un novo récord 

de catro títulos de pilotos 
cada un.

A bandeira a cadros on-
deou para Brendon Hartley 
despois de 249 voltas e ter-
minou 47,516 segundos por 
diante de Kamui Kobayashi. 
Así se puxo fin á tempada 
2023 despois de sete pro-
bas, 64 horas de carreira e 
seis vitorias para Toyota, in-
cluídos catro dobretes, para 
levar a conta do equipo a 45 
vitorias dende o seu debut 
no WEC en 2012.

“Cohete” Suárez proclamouse 
Supercampión de España

Aínda que fal-
taba unha pro-
ba para que 

finalizase a tempada 2023 
do Supercampionato de 
España de Ralis, “Cohete” 
Suárez e Alberto Iglesias se 
alzaron co título no Rali da 
Nucía, tras unha fin de se-
mana na que se mantiveron 
no máis alto da clasificación 
practicamente en todos os 
treitos. O bo facer dos astu-
rianos fixo que o Skoda Fabia 

RS Rally 2 tamén se situase 
na primeira posición da pro-
ba alacantina para asinar 
unha fin de semana redon-
da, na que outro Fabia RS 
(Javier Pardo/Adrián Pérez) 
completou o podio.

No Rali de Pozoblanco 
(17-18 de novembro), últi-
ma proba, decidirase o cam-
pión do Nacional de Terra e 
do campionato de marcas.

(cota de inscrición = 3.000 
€ máis impostos).

O coleccionista de mundiais de trial
Toni Bou conquistou a súa 34ª coroa mundial

Un piloto extraordinario difícil de superar

■ ANTÓN PEREIRA | TexTo
■ SPRINT MOTOR | FoTos

O piloto de trial Toni Bou 
parece que non ten límites 
á hora de gañar. Co último 
éxito conseguido este ano 
leva contabilizados 34 cam-
pionatos do mundo de trial. 
O seu palmarés hai anos que 
o levou a figurar no libro de 
ouro da historia do deporte 
das dúas rodas.

O piloto do Repsol Honda 
Trial Team conseguiu un 
novo Título Mundial de 
X-Trial sumando dezasete 
ao seu amplo palmarés na 
disciplina indoor.

Na proba que se celebrou 
en Madrid este mes, Toni 
Bou alzouse cun novo Título 
Mundial na disciplina indoor. 
Na penúltima cita para con-
cluír a tempada 2023, o de 
Repsol Honda sumou ao 
seu palmarés unha nova co-
roa sendo esta a número 34, 
e mantense como o piloto 
máis laureado da historia no 
mundo do Trial.

Este ano o piloto da 
Montesa Cota 4RT sumou 
un total de cinco vitorias e 
unha segunda posición no 
Mundial de X-Trial. Dende 
que Bou comezou a com-
petir co Repsol Honda Trial 
Team no 2007 foi o domina-
dor absoluto da categoría 
encadeando dezasete títu-
los consecutivos na discipli-
na indoor.

Ao seu palmarés tamén hai 
que sumarlle dezaoito triais 
das nacións co equipo nacio-
nal e outros dezasete títu-
los no Mundial de TrialGP, o 

último logrouno hai apenas 
un par de meses. Bou culti-
vou durante a súa traxectoria 
deportiva no Campionato de 
X-Trial un total de 77 vitorias 
en 105 citas disputadas con 
92 podios.

Nado o dezasete de ou-
tubro de 1986 en Piera 
(Cataluña) e residente na 
Massana (Andorra), a carrei-
ra de Toni Bou como depor-
tista comezou no trial ciclista 
cando tiña oito anos. Tras ga-
ñar o campionato do mundo 
desta categoría en 1999, Bou 
pasouse ao trial en moto.

Actualmente é o piloto de 
motos con máis campiona-
tos do mundo no seu palma-
rés. Un currículo deportivo 
dificilmente de igualar. A 
súa habilidade enriba dun-
ha moto é autenticamente 
extraordinaria. Como dixo 
un dos seus preparadores 
“Toni fusionase dunha for-
ma espectacular cando pi-
lota unha moto de trial, os 
dous parecen un único cor-
po, metade humano e meta-
de máquina”. Toni Bou participou en 105 citas dende que comezou a súa traxectoria en 2005 e fíxose con 92 podios. 

Uns números incribles para o deportista máis galardoado da historia das dúas rodas

Rúa do Cruceiro, 99. Santiago de Compostela
 Tel. 981 935 410 - www.bonavalcar.com

BONAVAL CAR

Nuevo MG HS por

24.440€
Olvídate de todas las preocupaciones y relájate al volante del
nuevo MG HS, un SUV familiar totalmente rediseñado para
aquellos que buscan elegancia y lo último en tecnología. 

*

 * PVP válido para Península y Baleares válido hasta el 30/10/2023 para para la versión MG HS 1.5 MT Comfort con pintura Brighton Blue. El precio incluye
promociones de la marca y descuento a ligado en financiación, sujeto a aprobación por Santander Consumer Finance (SCF). Regalo de 1 año de seguro a todo
riesgo con franquicia de 150€ ligado a aprobación de la financiación con SCF, acudiendo a nuestra red de concesionarios MG. El precio incluye impuestos vigentes y
transporte. No incluye gastos de matriculación ni gastos de pre-entrega. Equipamiento y colores sujetos a disponibilidad. El modelo visualizado puede no coincidir
con el ofertado.


